
Annotatsiya. Salmonellyoz ko'pincha ifloslangan go'sht va go'sht 

mahsulotlaridan kelib chiqqan holda aholi salomatligi uchun doimiy tahdid bo'lib 

qolmoqda. Ushbu maqola salmonellyoz kasalligi hamda go’sht va go’sht 

mahsulotlarida salmonellozni aniqlashda qo’llaniladigan mikroskopiya va shu kabi 

metodlarni bayon qilish va qo’llanilishiga qaratilgan. 

Абстрактный. Сальмонеллез остается постоянной угрозой общественному 

здоровью, часто источником которого является зараженное мясо и мясные 

продукты. В данной статье основное внимание уделяется описанию и 

применению микроскопии и аналогичных методов, используемых для 

диагностики сальмонеллеза и выявления сальмонеллеза в мясе и мясных 

продуктах. 

Abstract. Salmonellosis remains a persistent threat to public health, often 

originating from contaminated meat and meat products. This article aims to describe 

and apply the disease salmonellosis and microscopy and similar techniques used to 

detect salmonellosis in meat and meat products. 

Mavzuning dolzarbligi. Salmonellyoz — butun dunyo bo’yalb tarqalgan ichak 

infektsiyasi. So’nggi 10 yil ichida bemorlarning turli guruhlari orasida kasallik 

tarqalishining o’sish tendentsiyasi kuzatilmoqda. Infektsiyaning asosiy manbai 

hayvonlarning go’sht va go’sht mahsulotlari sanaladi.Salmonellyoz insonlardagi 

ko’pgina patologik holatlar intoksikatsiya, isitma, zaiflik, bosh og’rigí, ko’ngil aynishi 

va qusish, diareya, qorin og’rig’ini keltirib chiqarishi mumkin. Salmonellyoz xavfli 

yuqumli kasallik bo’lib, o’limga olib kelishi mumkin shuningdek salmonellyoz tezda 

epidemik tus olishi bilan xavfli sanaladi. Har yili dunyo bo'ylab salmonella 

infektsiyasining 200 milliondan 1 milliardgacha holati qayd etiladi, 93 million holat 

gastroenterit va 155,000 o'lim bilan bog’liq . Ular orasida taxminan 85% holatlar 

ifloslangan oziq-ovqat iste'moli bilan bog'liq shuningdek salmonella butun dunyo 

bo'ylab diareya kasalliklarining to'rtta asosiy sabablaridan biridir. 

Tadqiqot maqsadi va vazifalari. Ushbu ishning maqsadi keltirilgan 

patmateriallarni tahlil qilish orqali sifatini baholash va salmonellyozni aniqlashda 

qo’llaniladigan metodlar haqida malumot olish 

Kirish. Salmonella infektsiyasi (salmonellyoz) ichak traktiga ta'sir qiluvchi keng 

tarqalgan bakterial kasallikdir. Salmonella bakteriyalari odatda hayvonlar va 

odamlarning ichaklarida yashaydi va axlat (najas) orqali chiqariladi. Odamlar 

ko'pincha ifloslangan suv , go’sht  va go’sht mahsulotlari yoki asosiy oziq-ovqat orqali 

yuqadi.Salmonella infektsiyasi bo'lgan ba'zi odamlarda alomatlar yo'q. Ko'pchilik 

odamlarda diareya, isitma va oshqozon (qorin) bilan bo’g’liq patologik holatlar 

kuzatiladi . Ba'zi hollarda diareya kuchli suvsizlanishga olib kelishi mumkin va 

shoshilinch tibbiy yordamni talab qiladi. Agar infektsiya ichaklardan tashqariga 

tarqalsa, hayot uchun xavfli asoratlar ham rivojlanishi mumkin. Salmonellyoz septik 

shaklida namoyon bo’ladigan, o’tkir o’tadigan yuqumli kasallikdir. Qo’zg’atuvchilari 

Salmonella avlodiga kiradi. Buzoqlar 3-4 haftadan 4 oylikgacha bo’lgan yoshda 

kasallanadi. Qo’zg’atuvchisi S.enteritidis (dublin) va  S.tuphimiurium lar. Kasallik 

isitma va kuchli ich ketish bilan kechadi (katta yoshdagilari salmonella tashuvchi 

hisoblanib, kasallik klinik belgilarsiz o’tadi). Qo’ylar hamma yoshida kasallanadi, ona 

qo’ylarda salmonellyozli homila tashlash holatida kuzatiladi.Qo’zg’atuvchisi 

S.abortusovis.Toylar ko’pincha ona qornida zararlanadi, natijada xomila tashlaydi. 

Ularda kasallikni S.abortusequi qo’zg’aydi. Parrandalar salmonellyozi jo’jalar 

hayotining birinchi kunlari va haftalarida yalpi kasallanish va o’limi bilan nomoyon 

bo’ladi. Tovuq homilasi va katta yoshdagi parrandalar ham kasallanadi. 

Qo’zg’atuvchisi S.pullorum hisoblanadi. Salmonellyoz o’tkir, yarim o’tkir va 

surunkali kechadi. Tana harorati ko’tarilib ketadi (40-410 S). Yurak faoliyati 

og’irlashadi. Nafas olish bir daqiqada 60-80 bo’ladi. Birinchi kundanoq seroz 

kon’yunktivit yuzaga keladi, ko’p yosh oqadi. Buzoqlarning tashqi muhit ta’siriga 

reaksiyasi pasayib ketadi, ko’pincha boshini biqiniga tashlab yotadi. Og’ir kechganda 

harorat juda ko’tarilib ketadi. Kasal buzoq yotib qoladi, tashqi muhit ta’siriga reaksiya 

bermasdan, 5-10 kun ichida o’ladi. Kasallik yengilroq kechganda ich ketishi to’xtab, 

harorat tushadi va kasallik surunkali kechishga o’tadi. Bunda oshqozon-ichak 

jarohati yengillashib, nafas olish a’zolarining jarohati yuzaga keladi. Burundan 

shilimshiq va yiring aralash suyuqlik oqadi. Avvaliga quruq, sekin yo’tal tutib, 

keyinchalik og’irlashadi. Jarayon asosan bronxitdan boshlanib, pirovardida 

pnevmoniyaga aylanadi. 

Aniqlash jarayoni. Hayvon go’sht va go’sht mahsulot patmateriallaridan ajratib 

olinib keltirilgan 5 namunadagi  kulturadan tayyorlangan surtmalar Gram usulida 

bo’yaldi. Mikroskopda ko’rinishi:  

1-namuna 2-namuna 3-namuna 4-namuna 5-namuna 

Salmonellyoz 

bakteriyasi 

kuzatilmadi 

Salmonellyoz 

bakteriyasi 

kuzatilmadi 

Salmonellyoz 

bakteriyasi 

kuzatilmadi 

Mikroskopda  

2-4mkm 

kattalikdagi 

bakteriya 

bittadan 

joylashgan 

holda 

kuzatildi. 

Salmonellyoz 

bakteriyasi 

kuzatilmadi 

Shuningdek Salmonellyozni aniqlashda boshqa metodlarning ham ahamiyati katta 

va yuqori samaradorlikga ega. Xususan bakteriologik usul: patmateriallardan GPA, GPB 

kabi ozuqa muhitlariga ekiladi. Ekmalar 37-38oC da bir sutka davomida termostadda 

o’stiriladi. GPBda qo’zg’atuvchi bir xilda loyqalanish paydo qiladi . GPA da – silliq , 

rangsiz, tiniq yoki kulrang-ko’kish, chetlari tekis koloniyalar paydo bo’ladi.  

Xulosa. Salmonella bakteriyalari keltirib chiqaradigan salmonellyoz ifloslangan 

oziq-ovqat mahsulotlari orqali aholi salomatligiga jiddiy tahdid soladi. Ushbu ilmiy 

maqolada salmonellalarni aniqlash usullari ko'rib chiqilgan bo'lib, bu patogenni 

samarali aniqlash imkoniyatini oshirishga qaratilgan. Maqola turli xil oziq-ovqat 

matritsalarida salmonellalarni erta va toʻgʻri aniqlash muhimligini koʻrsatib, 

epidemiyalarning oldini olish va oziq-ovqat xavfsizligini taʼminlash uchun sezgir, tez 

va ishonchli aniqlash usullari zarurligini taʼkilaydi. Xulosa qilib aytganda, maqola 

salmonellalar bilan bog'liq oziq-ovqat kasalliklariga qarshi kurashda ilg'or aniqlash 

usullarining muhim rolini ta'kidlaydi. Texnologik yutuqlardan xabardor bo'lish va 

aniqlash strategiyalarini doimiy ravishda takomillashtirish orqali tadqiqotchilar va 

sog'liqni saqlash mutaxassislari oziq-ovqat ta'minotini samarali himoya qilishlari va 

aholi salomatligini himoya qilishlari mumkin. 

